
〈嵇紹爲亂兵所害接議曰夫謀人之軍軍敗則死之謀人之國國危則亡之古之道也蕩陰之役百官奔北唯嵇紹守職以遇不道可謂臣矣又可〉

〈稱痛矣今山東方欲大舉冝明高節以號令天下依春秋褒三累之義加紹致命之賞。則遐邇向風莫敗不肅矣朝廷從之河間王顒欲遷駕長安〉

〈與關東乖異以接成都王佐難之表轉臨汾公相國及東海王越率諸侯討顒尚書令王堪統行臺上請接補尚書殿中郎未至而卒年三十九接〉

〈學雖愽通特精禮傳常謂左氏辭義瞻富自是一家書不主爲經發公羊附經立傳經所不書傳不妄起於文爲儉通經爲長任城何休訓釋其詳。〉

〈而黜周王魯大體乖硋且志通公羊而徃徃還爲公羊疾病接乃更注公羊春秋多有新義時祕書丞衛恒考正汲冡書未訖而遭難佐著作郎東〉

〈晳述而成之事多證異義時東萊太守陳留王庭堅難之亦有證據晳又釋難而庭堅巳亡散騎侍郎潘滔謂接曰卿才學理議足觧二子之紛可〉

〈試論之接遂詳其得失摯虞謝𢖍皆慱物多聞咸以爲允當又撰列女後傳七十二人雜論議詩賦碑頌駁難十餘萬言䘮亂盡失長子愆期𣴑寓〉

〈江南。緣父本意更注公羊又集列女後傳云論贊見皇甫謐傳楊正𢖍音義騂騮息營反硋五愛反從理即容反〉

王導〈𣈆書列傳導字茂弘。光祿大夫覧之孫也父裁鎮軍司馬導少有風鑒識董清逺年十四。陳留高士張公見而奇之謂其從兄〉

〈敦曰。此兒容貌志氣將相之器也。初襲祖爵。即丘子。司空劉寔尋引爲東閤𥙊酒。遷祕書郎太子舍人尚書郎并不行。後參東海王越軍事時元帝〉

〈爲琅邪王。與導素相親善。導知天下巳亂。遂傾心推奉。潜有興復之志帝亦雅相器重契同友執帝之在洛陽也。導每勸令之國。會帝出鎮下邳請〉

〈導爲安東司馬軍謀宻策知無不爲及徙鎮建康吳人不附居月餘士庶莫有至者導患之會敦來朝導謂之曰。琅邪王仁德雖厚而名。論猶輕兄〉

〈威風巳振冝有以匡濟者會三月上巳。帝親觀禊。乘肩轝具威儀敦導及諸名勝皆騎從吴人紀瞻頋榮皆江南之望竊覘之。見其如此咸驚懼乃〉

〈相率拜於道左導因進計曰。古之王者莫不賓禮故老。存問風俗虛巳傾心以招俊又。况天下䘮亂九州分裂大業草創。急於得人者乎頋榮賀循〉

〈此土之朢。未若引之以結人心二子既至。則無不來矣帝乃使導躬造循榮二人皆應命而至由是吴會風靡百姓歸心焉自此之後漸相崇奉君〉


〈臣之禮始定俄而洛京傾覆中州士女避亂江左者十六七導勸帝收其賢人君子與之圖事時荆揚晏安户口殷實導爲政務在清靜每勸帝克〉

